
VOORWOORD 

 

Wanneer Liefdadigheid omgeskakel word in Entrepeneurskap – kan daar werklik 
met trots gese word daar is ‘n verskil by ons gemeenskappe. 

Hulp met Hart kom vanuit n plek binne ons as mens, want wanneer jy met jou hart, 
die mens agter die uitdaging raak sien – werk jy meer doelgerig, met oordeel en 

insig. 

ATTSA Ondersteuningsdienste is ‘n hart saak – ‘n mens saak en kan ons met groot 
trots en oorgawe hierdie jaar aanpak want ons werk vanuit ons hart. 

Ons tema hierdie jaar is nie sonder goeie rede – HULP MET HART nie! 

Dinah Bronkhorst – ATTSA Hoof Uitvoerende Beampte 

Woensdae aande tussen 19:00 en 20:00 by Lekker Fm raak die “Hulp met Hart” program luisteraars 

se hart en toewyding aan. Lekker FM is ‘n  plaaslike middelpunt vir opbouende musiek, innemende 

geselsprogramme en opregte hartsake. Ons is trots daarop om nie net ons luisteraars te vermaak nie, 

maar ook om 'n positiewe impak te maak. Skakel in by 98.3 FM waar Dinah Bronkhorst haar program 

– Hulp met Hart aanbied.  

Die ATTSA Genadesak Projek in samewerking met Corlea en haar span is 'n gemeenskap gedrewe 

inisiatief wat toegewy is om vroue in nood te ondersteun deur gebruikte handsakke te vul met 

noodsaaklike items, in te samel en te versprei. Ons missie is om 'n gevoel van waardigheid en hoop 

te gee aan vroue wat uitdagende omstandighede in die gesig staar soos haweloosheid, gesinsgeweld 

en finansiële swaarkry. Elke handsak is gepak met persoonlike versorgings produkte en higiëne-

items. Deur 'n handsak te skenk, bied jy meer as net 'n sak – jy maak 'n blywende impak op 'n vrou se 

lewe. 

457 Lea Straat, Waterkloof Glen is jou bestemming vir eerste keuse tweedehandse klere - mode met 

'n doel. Die Genadesak Boutique bied 'n saamgestelde reeks van tweedehandse klere en 

bykomstighede, met alle opbrengs wat die lopende koste van die projek ondersteun. Elke aankoop by 

die Genadesak Boutique help om noodsaaklike programme en dienste vir diegene in nood te 

finansier, wat mode verander in liefdadigheid. Jane du Plessis lei vele vrouens tot die ondersteuning 

van die wyer gemeenskap van behoeftige vrouens. Skakel in by ons Genadesak stap geleenthede 

om waardevolle vriendinne met ‘n lewenslange impak tot volg, te ontmoet.  

Die ATTSA Boereverhoog is 'n lewendige openbare platform by Pretoria Boeremark wat duisende 

Suid-Afrikaners op vroeë Saterdae oggende wys hoekom die boere-kultuur onsterflik is. Geleë in die 

hartjie van die mark, bied die Boereverhoog 'n verskeidenheid plaaslike talente wat die atmosfeer lig 

en lewendig hou. Die Boereverhoog vermaak nie net nie, maar deur kuns en bewusmaking van 

gemeenskapsbetrokkenheid inspireer hulle die roep tot aksie van kollektiewe welwillendheid. ATTSA 

is tans besig om by te dra tot die bou van die nuwe verhoog wat verseker sal dien as die platform vir 

baie van ons land se impakvolle talente.  

In 'n wêreld waar onskuld dikwels deur teëspoed oorskadu word, is dit ons verantwoordelikheid om 

die kwesbaarste onder ons te koester. Elke baba verdien warmte, veiligheid en liefde vanaf die 

oomblik dat hulle in hierdie wêreld kom. Tog, vir sommige begin hierdie reis in eensaamheid, 

verlatenheid en sonder ‘n vertroostende omhelsing. Ons projek poog om hierdie narratief te verander. 

Deur die eenvoudige, dog diepgaande daad om babasakke te vul met noodsaaklikhede, poog ons om 

vertroosting aan hierdie kosbare siele te bied. Elke sak simboliseer nie net materiële ondersteuning 

nie, maar 'n belofte van hoop en behoort. ATTSA saam Worth It Foundation beplan een van die 

grootste baba-ondersteuningsprojekte in 2024 met die hoop om die bewustheid oor meer ernstige 

sake onder ons gemeenskap te verbeter en ook hoe elkeen kan help om die skip te draai. 

Slice of Life is meer as net ‘n koffie winkel, dit is ‘n stasie waar jy kan herlaai, lag en gesels, alles 

terwyl jy ‘n koppie warm goedheid en smaaklike versnaperinge geniet. Ongeag of jy nou moet 

afskakel of aanskakel is Slice of Life die perfekte oplossing geleë in die hartjie van bedrywigheid. 

Besoek gerus die ATTSA kantore vir ‘n unieke belewenis.   

Van christelike mentorskap tot buitelug avonture skep die geleentheid vir persoonlike groei, geestelike 
ontwikkeling en  ‘n veilige omgewing waar elke kind voel hulle hoort.  Kinders en tieners, veral met die met 
unieke daaglikse uitdagings, word blootgestel tot positiewe rolmodelle, emosionele regulering en 
waardevolle lewensvaardighede. Waardes soos empatie, medelye, en selfdissipline word nie alleenlik 
oorgedra nie, maar sade van hoop en doelwitte vir die toekoms word gekweek. ATTSA se topklas kamp 
netwerk sluit Dr. Rodney Seale, Ds. Lourens Venter, Willem Engelbrecht en Melandri Sneygans in. 

 

 

 

 

 

 

 

 

  

 

 

 

 

 

 

 

 

 

 

 

 

 

• 10-12 Mei – 13-18 jaar 

• 20-22 September – 10-13 jaar  

• 6-9 Desember – 13-18 jaar 

 

• 22-24 Maart • 28-30 Julie 

Willem Engelbrecht saam seuns waarmee hy ‘n pad stap van Groei en herstel. Willem besoek 
ook talle skole om sy missie uit te leef onder jong harte met ‘n behoefte aan mentorskap en 
avontuur. 

Gr. 1 is deel van die fondasie van die res van ‘n kind se skoolloopbaan. Die Buksiekamp is ‘n een 
dag kamp wat gerig is om die klein lyfies reg te kry vir skool en al die uitdagings wat dit behels. 
Melandri Sneygans, Louise Rossouw en die res van die LIG span het ‘n suksesvolle geleentheid 
gefasiliteer met hope pret geestelike en spanwerk ontwikkelings aktiwiteite.  

Soms vergeet ons so maklik die bouers van ons fondasie wat die baanbrekers was van soveel 
van die geleenthede wat ons vandag het. ATTSA heg groot waarde aan die sorg van die 
bejaardes van ons land. Met verskeie voedingsprojekte, maatskaplike dienste en nasorg, word 
talle bejaardes se uitdagende omstandighede versag. ATTSA beoog om gesondheid sorg 
binnekort as een van ons dienste te lewer ons gemeenskaplike netwerk, veral na hierdie broos 
dog lewensryke skatte. 

Dr. Louise Aucamp en haar span loop diep spore in die maatskaplike veld in ons land. ATTSA is 
bevoorreg om saam hulle te reis. Talle kinders in ATTSA se groeiende netwerk van skole, 

pleeghuise en ander instansies word deur ons span maatskaplike werkers bereik. Assesserings, 

terapie en berading deur hierdie bekwame span skep ‘n nuwe dinamika in duisende gesinne kweek 

wat die potensiaal het om ‘n gemeenskap te verander. 

Waardevolle teoretiese en praktiese opleiding optimaliseer die effektiwiteit van talle gekwalifiseerde 

maatskaplike werkers. Te danke aan Dr. Louise Aucamp se ryk kennis, opgebou deur jare se 

ondervinding in die veld, bied sy ‘n baanbreker diens nie net aan ATTSA nie, maar ons land in 

geheel. FACT se opleiding help maatskaplike werkers om volhoubare oplossings vir maatskaplike 

gevalle te bereken terwyl spesifieke wetgewing en unieke uitdagings in rekenskap gehou word. 

Ons jong lyfies in Danville, Elandspoort en die wyer Pretoria Wes ontvang uiterse nodige terapie 
en  ontwikkelingsinisiatiewe deur META sentrum se professionele span. ATTSA befonds leerders 
van EDEN Akademie en Groei Gogga’s, asook ander skole en welsyn Projekte in die ATTSA 
netwerk, om van voldoende opvoedkundige programme te baat wat groot gapings in hulle 
ontwikkeling en funksionering vul.  

Die Christelike maatskaplike raad (CMR) maak daagliks ‘n groot verskil in ons gemeenskap se 

maatskaplike gesondheid. ATTSA ondersteun hierdie organisasie se belangrike inisiatiewe wat 

handel oor die beveiliging en ondersteuning van gesinne, wat kinderwelsyn, berading en terapie 

insluit.    

Let’s work it out! Is ‘n opwindende ondersteuningsprogram wat deur ‘n groep jong maatskaplike 
werkers gedryf word met Alicia Vermaas as die kanon, help kinders in graad 10-12 om toegerus 
te wees in die “grootmens wêreld”. Renier du Preez help die jong span om die beste hulp en 
kennis te verleen aan die volgende leiers van ons land. Talle psigometriese toetse word deur 
Let’s Work it Out! met die hulp van ATTSA gedoen om die unieke bevoegdheid van elke leerder 
te bepaal. Let’s Work it Out! Vlieg ook hoog saam met Albert van Wyk op sy tv program – Maak 
my ‘n miljoenêr en motiveer leerders binne die Let’s Work it out! Netwerk om hulle 
entrepreneur-vermoë te ontwikkel.  

 

 

 

 

  

 

 

 

 

 

 

 

 

 

 

 

 

 

 

 



 

ATTSA Kopiereg ‘24 
 

 

 

 

 

 

 

 

Este Marais bied ‘n moderne benadering tot psigologiese en emosionele welstand. Effektiewe self-

berading deur middel van ‘n op datum selfoon applikasie word optimaal benut om binne skole, 

pleeghuise en vele ander instansies in ons maatskaplike netwerk. Hierdie applikasie is saamgestel 

nie net deur kenners van die tegnologiese veld nie maar ook van sielkundige en maatskaplike veld 

wat op die ou einde van die dag dien as middelman tot ‘n professionele intervensie. Die applikasie 

maak dit moontlik vir enige iemand sonder toegang of vrymoedigheid om te gesels oor emosionele of 

selfs maatskaplike gevalle, wat veral kinders en bejaardes insluit. Die applikasie is in die finale fases 

van ontwikkeling. As gevolg van die komplekse samestelling en verskeie wetlike vereistes moet  elke 

fase voldoende goedgekeur word voor die finale vrystelling, dus word die vrystelling beoog vir einde 

2024.  

Die werkende Bye heuning maatskappy bied ons gemeenskap toegang tot hoë gehalte heuning. Met 

‘n passie vir die bevordering van biodiversiteit en die bewaring van ons natuurlike hulpbronne, bou 

hierdie maatskappy by-huise wat spesifiek ontwerp is om plaaslike bye te ondersteun en te beskerm. 

Elke bottel verteenwoordig ‘n stukkie plaaslike kultuur en ‘n toewyding tot die handhawing van ons 

natuurlike erfenis. Draagbare heuning kaste asook voldoende opleiding wat deur die Werkende Bye 

voorsien word, skep ‘n wonderlike geleentheid vir werk reg oor die land.  

Eljada Sentrum se gemeenskapsprojek bring hoop een smaaklike happie na die volgende. 

Beskermde vrouens uit haglike omstandighede word die geleentheid gebied om hulle talente om te 

skakel in ‘n bron van inkomste. ATTSA ondersteun die ontwikkeling van entrepreneurs wat poog om 

‘n sukses te bereik ten spyte van omstandighede. Bakkers by Eljada sentrum doen presies dit. 

ATTSA help deur die verspreiding en bemarking van die koekies wat deur hierdie projek gebak word. 

ATTSA verkoop die bekende Eljada koekies by die Pretoria Boeremark elke naweek en ook in die 
Slice of Life koffie winkel. Die verkope verloop goed!  

Die besigheidskonsep behels die herstel en huurverkoop van tweedehandse beddens reg oor 
Pretoria. Wat begin het as ‘n nie-Winsgewende organisasie het werklik uit sy nate gegroei en vir 
baie minderbevooregde individue ‘n geleentheid geskep om ‘n werk te he waarop hulle baie 
trots kan wees.  

ATTSA is betrokke by ‘n breë netwerk van behoeftige gesinne wat daagliks gevoed moet word. 

Moeggesukkel het die perfekte oplossing vir hongersnood asook hoë waarde voeding wat goeie 

nutriënte bevat. ATTSA versprei duisende van hierdie kospakkies maandeliks onder verskeie 

veldtogte en projekte. Hierdie kospakkies voer ongeveer 6-8 mense per ete.  

Die Onse-projek is meer as net 'n diensverskaffer; dit is 'n baken vir diegene wat betekenisvolle werk 

soek. Met 'n missie van bemagtiging en uitstekende dienslewering, bied hierdie maatskappy 'n unieke 

benadering tot huis onderhoud en -herstelwerk. Elke herstelwerk, renovasie, of verbeterings projek 

word 'n geleentheid vir groei en bemagtiging, beide vir die individue wat die Onse in diens neem en 

die gemeenskappe wat hulle dien. Die Onse is tans besig om die Boereverhoog by die Pretoria 

Boeremark te bou. Die ATTSA netwerk staan sterk! 

ATTSA  se pleeghuis-netwerk asook huise van veiligheid reg oor Pretoria bied koesterende en 

ondersteunende omgewings vir kinders in nood. Elke huis word beman deur toegewyde versorgers 

wat die welstand en ontwikkeling van elke kind verseker. Die ATTSA netwerk bied stabiliteit, 

opvoeding en emosionele ondersteuning, wat kinders help om te genees en te floreer. ATTSA se 

bydrae tot hierdie huise verseker dat elke kind die liefde, sorg en geleenthede ontvang wat hulle 

verdien, wat die weg baan vir 'n beter toekoms. 

Haneli King hou haar hand oor baie kinders sonder heenkome in die Noorde van Pretoria. Haar 
hart is van goud en haar hande is altyd oop om nog ‘n kind te help.  

Anette en Kobus Dreyer ontferm bied ‘n toekoms vir baie vrouens wat uit haglike 
omstandighede kom. Met baie geduld en liefde word hierdie vrouens gehelp om nuwe 
vardighede aan te leer, waarmee hulle die mooiste funksionele items maak. 

In die hart van 'n gemeenskap wat baie uitdagings in die gesig staar, staan ons skool as 'n pilaar van 

hoop en geleenthede. ATTSA is bevoorreg om deel te wees van EDEN waar drome gekoester en 

potensiaal ontsluit word. Met groot planne vir nuwe gronde in Pretoria Wes word elke kind met ope 

arms verwelkom en die gereedskap gegee wat hulle nodig het om sukses te behaal, ongeag hul 

agtergrond. Ons toegewyde onderwysers is nie net opvoeders nie, maar mentors en rolmodelle wat 

elke student inspireer en aanmoedig om na uitnemendheid te streef.  

Behalwe vir akademie, is ons skool 'n middelpunt van gemeenskapsaktiwiteite. EDEN verskaf 

voedsame maaltye, gesondheidsdienste en buitemuurse programme wat kinders in elke aspek van 

hul lewens betrokke hou en ondersteun.  

Die klaskamers is gevul met die gons van gretige gedagtes, waar opvoedkundige nuuskierigheid 

aangewakker word en kreatiwiteit floreer. Met toegang tot goeie hulpbronne en 'n kurrikulum wat 

ontwerp is om in die behoeftes van elke leerder te voorsien, kry ons “gogga’s” die geleentheid om te 

skitter. 

Gefinansier deur ATTSA se verbintenis om 'n verskil te maak, is Groei Gogga’s 'n bewys van die krag 

van belegging in onderwys. Dit is 'n plek waar elke kind die kans gegun word om bo hulle 

omstandighede uit te styg en na 'n beter toekoms te gryp. Hier glo ons in elke kind se potensiaal en is 

toegewyd om hulle te help om hul drome te verwesenlik. 

LIG Kinderbediening is die Christelike bedienings uitreik inisiatief van LIG-Hawe met die oog om 
aan skoolkinders te evangeliseer en te versterk vir die haglike omstandighede wat armoede, 
dwelmmisbruik en selfs mishandeling insluit. Met ATTSA se maatskaplike netwerk word baie 
van hierdie kinders se lewens verander en gered. ATTSA bou ook netwerke wat verder as 
Pretoria strek wat moontlike koshuis-geleenthede vir somige van hierdie kinders sal bied om 
stadig maar seker aan ‘n nuwe toekoms te begin bou. 

ATTSA vuur en bou netwerk by de LIG-Aand vir die wonderlike verskil wat hierdie projek aanpak. 

In ‘n gemeenskap waar geleenthede skaars is, staan Timmer Tjokkers as 'n middelpunt van 

kreatiwiteit en vaardigheid. Hierdie werkswinkel bied aan jong seuns die kans om waardevolle 

vakmanskap aan te leer en pragtige, handgemaakte items te skep wat by die Pretoria Boeremark 

verkoop word. Met die ondersteuning van ATTSA en toegang tot kwaliteit gereedskap en materiaal, 

ontdek Gawie se span  die vreugdes om met hout te werk en vaardighede te ontwikkel wat kan lei tot 

nuwe werksgeleenthede en persoonlike vervulling. Die werkswinkel bevorder 'n gevoel van trots en 

prestasie, en verander grondstowwe in kunswerke en funksionele stukke. 

Jo Black en sy broer Willem Engelbrecht het ‘n natuurlike gravitasie na die inspirasie van jongmense 

reg oor die land. Verskeie skole is reeds besoek om BTG se eie hedendaagse oplossing te bied in die 

vorm van ‘n veilige selfoon applikasie wat maklik toeganklik is vir enige skoolleerling. Elke leerling kry 

die geleentheid om uit te reik vir ondersteuning, hetsy informele ondersteuning of selfs professionele 

hulp. Jo maak nie net ‘n impak deur sy baanbreker musiek nie, hy raak ons land - een skool na die 

ander.  

ATTSA is 'n lewendige mosaïek van veerkragtigheid en potensiaal wat ons graag deel met El-shalem. 

El-shalem bied ‘n veilige hawe waar elke spesiale kind se reis met ondersteuning en aanmoediging 

moontlik gemaak word. Klaskamers is gevul met die klanke van vreugde en ontdekking, aangesien 

ervare onderwysers en versorgers innoverende metodes gebruik om die braafheid binne elke student 

wakker te maak. Filicia Barrett en haar span verseker dat geen kind agterbly nie, elke sukses word as 

'n kollektiewe triomf gevier. Met die oog op uitbreiding, word verskeie faktore oorweeg. ATTSA help 

hierdie skip om by die volgende, groter hawe te kom om ‘n groter impak in spesiale kinders se lewe te 

maak. 

Sport Akademie se toegewyde afrigters en mentors bied opleiding in verskeie sportsoorte, wat 

dissipline, spanwerk en 'n gees van deursettingsvermoë kweek. Pretoria Wes is die tuiste van talle 

geheime talente wat wag om ontdek te word as dit kom by sport. ATTSA verseker dat elke aspirant-

atleet die hulpbronne sover moontlik te bekom wat hulle benodig om uit te blink. Behalwe vir fisiese 

opleiding, beklemtoon Sport Akademie die bou en versorging van die karakter van elke speler. Binne 

die ATTSA netwerk word die akademiese ondersteuning en lewensvaardighede, wat hierdie jong 

individue voorberei vir sukses op sowel as van die veld af, verseker. 

Maretha Bruwer is ‘n kenner van pret geleenthede gepaard met die insameling van befondsing vir die 

bevordering van ons gemeenskap. ATTSA vat gereeld met Worth It hande om die gemeenskap te 

benader met geleenthede vol pret en plesier om fondse in te samel vir ‘n goeie doel. Maretha is al 

jare in die bedryf en vat elke keer raak met verskeie unieke avonture. Sy help ons gemeenskap om 

op ‘n ligte manier bewus te raak van behoeftige mense se uitdagings en gee ‘n geleentheid waar hulle 

help sonder om self betrokke te raak. 

 

 

 

 

 

 

 

 

 

 

 

 

 

 

 

 

 

 

 

 

 

 



 

ATTSA Kopiereg ‘24 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

ATTSA Kopiereg ‘24 
 

 

 

 

 

Reddingsdaad is ‘n dinamiese gemeenskapsprojek met baie moeë voete wat al ver geloop het. 
Reddingsdaad is ‘n tydelike hawe en plek van veiligheid vir diegene wat hulp en vaardighede 
nodig het om op die been te kom. Reddingsdaad sluit ‘n kombuis, naaldwerk sentrum, 
werkswinkel en skoonheid instansie wat die inwoners ‘n geleentheid skep vir werk en self 
onderhouding. Petrus du Plessis kyk dat die projek goed bestuur word en gee terugvoer aan 
ATTSA op ‘n gereelde basis om seker te maak Reddingsdaad bly gesond.   

ATTSA se hand strek tot in die Oosrand waar Pieter en Chanette Kroon aktief in die gemeenskap 

uitreik. Deur behoefte bepaling, maatskaplike assesserings en gemeenskapsbetrokkenheid word ‘n 

volhoubare impak gemaak deur die Mosaïek Oosrand span.   

Lekker FM brei uit tot saam met Dinah Bronkhorst by die Mosaiek gebou in Waterkloof Glen. 

Woensdae aande tussen 19:00 en 20:00 by 98.3 Lekker Fm word die Hulp met Hart program 

uitgesaai en plant duisende sade van hoop. Gaste soos Ilze Haasbroek en Ciliers Brink kom vertel 

hoe hulle die gemeenskap op ‘n volhoubare wyse beïnvloed. Ons is elke keer so geïnspireer!   

2024 het goed afgeskop vir die Genadesak projek met hope donasies van handsakke. Jane du 

Plessis werk hard agter die skerms om elke handsak na te gaan en seker te maak elke behoeftige 

vrou kry ‘n volledige handsak met ‘n lys basiese behoeftes in. ‘n Goeie netwerk is ‘n vangnet vir die 

gemeenskap. Die Genadesak projek het steeds goeie bande met Sinoville polisiestasie, en 

ondersteun graag hulle bewusmaking geleenthede asook die verbetering van hulle fasiliteit.  

Die Genadesak stap vir die bewusmaking van vroue en kindermishandeling verloop goed saam 
die Genadesak span. Elke Saterdag pak die groep ‘n nuwe roete aan en wys die gemeenskap 
nuwe hoogtes bereik kan word deur die ondersteuning van ‘n vriendin.  

Die Genadesak Boutique is gestig in samewerking met die Genadesak Projek vir die bewusmaking en 

ondersteuning van vroue en kindermishandeling. Kwaliteit klere wat reeds versorg is word hier 

gevind. Alle invorderings word gebruik om die projek en uitreik te befonds. Die Genadesak Boutique 

het na ‘n splinternuwe spasie geskuif weens groot navrae en populariteit van die hoe gehalte klere en 

bykomstighede. Kom maak gerus ‘n draai en beleef eerstehands die tweedehandse eksklusiwiteit.  

Die ATTSA Boereverhoog en stalletjie staan sterk op die Pretoria Boeremark grond waar die 

meerderheid van Pretoria se gemeenskap hulle eerste koppie koffie op ‘n Saterdag oggend geniet. 

Lean Jacobs hou die Afrikaner gees hoog met hartsmusiek en opwindende vertonings met vertoners 

vanuit die gemeenskap. Die ATTSA stalletjie staan as ondersteunings aksie van die handgemaakte 

produkte van selfonderhoudende entrepreneurs uit die ATTSA netwerk reg oor Pretoria.   

Die ATTSA Boeremark span pak ook vele ander media produksie geleenthede aan saam met 
organisasies soos Worth it Foundation en Klein Kwagga. Hierdie span besit inderdaad vele 
talent! 

Die Klein-Bietjie Baba Projek beplan in 2024 een van Pretoria se grootste baba produk insamelings 

wat dien as ondersteuning vir “ongewenste” baba’s in ons gemeenskap en die wyer Pretoria. Die 

geleentheid dien as bewusmaking vir weggooi baba’s en ook om genoeg baba produkte in te samel 

vir organisasies wat gerig is tot die beveiliging en versorging van baba’s sonder heenkome. 

Organisasies soos Rock of Joy is genooi om nie net te getuig van die impak wat die hulp van die 

gemeenskap maak nie, maar ook om die gemeenskap bewus te maak van wat dit behels om ‘n klein 

lyfie in te neem en te versorg. 

Jane is nie net volstoom besig met  bewusmaking projekte nie, sy maak seker die ATTSA kantore se 

Slice of Life koffie hoek vol heerlike versnaperinge is. Voorraad word meestal sommer vroeg in die 

week uitverkoop. Kom besoek gerus die Slice of Life by 457 Lea Straat, Waterkloof Glen.  

Van christelike mentorskap tot buitelug avonture skep die geleentheid vir persoonlike groei, geestelike 
ontwikkeling en  ‘n veilige omgewing waar elke kind voel hulle hoort.  Kinders en tieners, veral met die met 
unieke daaglikse uitdagings, word blootgestel tot positiewe rolmodelle, emosionele regulering en 
waardevolle lewensvaardighede. Waardes soos empatie, medelye, en selfdissipline word nie alleenlik 
oorgedra nie, maar sade van hoop en doelwitte vir die toekoms word gekweek. ATTSA se topklas kamp 
netwerk sluit Dr. Rodney Seale, Ds. Lourens Venter, Willem Engelbrecht en Melandri Sneygans in. 

 

 

  

 

 

 

 

 

 

 

 

 

 

 

 

 

 

 

 

 

 

  

• 10-12 Mei – 13-18 jaar 

• 20-22 September – 10-13 jaar  

• 6-9 Desember – 13-18 jaar 

 

• 22-24 Maart • 28-30 Julie 

Willem Engelbrecht besoek maandeliks ‘n verskeidenheid skole en bou ‘n sterk netwerk onder 
die jongmanne. Willem het drie kampe vir 2024 reeds afgehandel waar hy die jongmanne 
verskillende benaderings tot die oplossing van unieke probleme leer en belangrike beginsels 
vaslê.   

ATTSA bereik honderde bejaardes daagliks deur middel van voeding skemas, 
ontwikkelingsgeleenthede, maatskaplike sorg asook ander ondersteuning. ATTSA se projek 
koördineerder, Petrus du Plessis, besoek op ‘n gereelde basis instansies soos Reddingsdaad, 
Die Blommefonds ouetehuis, Residensia en Philidelphia waar hulp verleen word en waar 
sommige bestuur word.  

FACT terapie sentrum, geleë by die ATTSA kantore in Waterkloof Glen, bied terapie reg deur die 
week deur wel bekwame terapeute in die FACT netwerk. Privaat kleinte word hier gehelp sowel 
as minderbevoorregte maatjies uit die ATTSA netwerk soos die ATTSA pleeghuise, Groei Gogga’s 
Kleuterskool, LIG-Hawe Bybelklubs, Kinderhuise reg oor Pretoria. Besoek gerus FACT se 
webtuiste vir meer inligting oor hulle dienste: https://factnetwork.co.za/training-
development/?v=eacb463a8002  

FACT is gestig deur Dr. Louise Aucamp wat jare se ondervinding en vertroue opgebou het. Sy dra haar 
kennis in waardevolle kursusse aan ander maatskaplike werkers en werkers in die veld van kinder- en 
familiesorg. Baie kursusse word aanlyn aangebied, maar die geleentheid om fisies by te woon vind baie 
keer by die ATTSA kantore plaas. Hiermee ‘n lys van opleiding vir 2024: 

• Private practice – 19 Feb, 11 April, 13 May, and 12 July   
• Michelle art journalling – 8 April and 31 July  
• SEA latest developments – 20 Feb 
• Sarie Nell – 27 & 28 Feb, 15 & 16 March, 5&6 April, 16&17 April, 10&11 May  
• Structured trauma therapy – 11 – 14 March  
• FAST – 16 April  
• Hanlie Boshoff – 18 April  
• Bereavement counselling – 24 April  
• Nurturing attachments – 7 May, 14 May, 21 May, 28 May, and 11 June  
• Divorce counselling – 20 May 
• IA – 4-6 June  
• Trauma support model – 15 & 16 July 
• Therapeutic life story work – 1 August & 8 August 
• Report writing – 5 Aug, 12, Aug, 19 Aug and 26 Aug  
• Nurturing attachments advanced – 3 & 12 September 
• Advanced forensic – 2 Sept & 9 Sept  
• Therapeutic reunification – 8 and 9 Oct 
• Attachment in adoption – 22 and 23 October  
• Assessment of attachment – 5-7 November  

Illana Karam bied opleiding oor Pleegsorg aan vir reedbestaande pleegouers sowel as individue 
wat belangstel in hierdie groot taak. Hier word baie berusting en ondersteuning verleen.  

META het 2024 afgeskop deur volledige assesserings met die Groei Gogga kleuters en EDEN 
Akademie se leerders te doen. Hierdie maatjies se behoeftes tot ontwikkeling word 
geïdentifiseer  en toegerus na die nodige siftings en prosedures. Onderwysers werk tot 
effektiewe benaderings vir die ontwikkeling van elke leerder se uitdaging.  

 

 

 

 

 

 

 

 

 

Die Christelike maatskaplike raad (CMR) is daagliks bedrywig met verskeie gemeenskap 

ondersteunings inisiatiewe en fondsinsameling strategieë. ATTSA ondersteun graag hierdie 

organisasie wat werklik ‘n verskil maak in die maatskaplike wêreld en gemeenskap.      

Let’s work it out! bied fondamentele ondersteuning tot jongmense, veral die in kinderhuise en 
pleeghuise, wat onbekende uitdagings daagliks ervaar. Baie van hierdie kinders het gapings van 
‘n konstante mentorkap en ondersteuningsisteem wat Let’s Work it Out! met baie geduld en 
liefde opvul. Alicia Vermaas en haar span het die nodige kennis om hierdie kinders te help om 
aan die been te kom.  

 

 

  

 

 

 

 

 

 

 

Este Marais bied ons land ‘n groot sprong in emosionele en psigiese gesondheid. Die Guide Me 

applikasie is steeds sterk besig om saamgestel te word. Alhoewel baie fases van ontwikkeling reeds 

afgehandel is, word baie toetse met die applikasie se funksionering asook waardevolle inhoud steeds 

aangevul en verfyn. Die registrasie van die applikasie behels ‘n meer ingewikkelde proses wat ook 

tans aangepak word om te verseker al die wetlike regulasies is in plek. ATTSA is trots om deel te kan 

wees van die ontwikkeling asook die vooruitsig om in ons netwerk van hierdie applikasie gebruik te 

maak. Die applikasie sal dien as ‘n wonderlike middel tot terugvoer van die welstand van individue, 

veral onder jongmense in skole en instansies. 

Die Werkende Bye is druk besig om nuwe kaste te bou en te versprei na verskeie gebiede in Pretoria. 

Dit sluit Hekpoort (rehabilitasie sentrum), Terugploeg, ens. in wat beteken daar is baie nuwe 

werksgeleenthede. Opleiding word gebied vir die individue wat belangstel in hierdie proses. Die 

moontlikheid om iets tot die samelewing by te dra dien as geleentheid vir verandering vir individue 

met ‘n unieke agtergrond.  

Met al ATTSA se kinderkampe, Bybelklubs, pleeghuise, vergaderings en prysuitdelings, het Eljada 

sentrum ‘n groot gaping gevul as dit kom by ‘n smaaklike energie  versnapering. ATTSA ondersteun 

graag hierdie organisasie omrede hul koekies van hoe gehalte is en ter selfde tyd bekostigbaar is. 

Hierdie vrouens het ‘n ywer om hard te werk wat lei spoedige aflewering en puik diens. Hulle koekies 

is beskikbaar in die Slice of Life koffiewinkel en ook help@attsa.org teen slegs R120-00 per 

emmertjie. 

 

 

 

 

 

 

 

 

 

 

 

  

Rental Buddies vervaardig steeds baie beddens onder die gemeenskap teen ‘n bekostigbare 
prys. Met hulle unieke besigheidstrategie, help hulle baie mense om ‘n lekker nagrus in te kry 
asook om deel te wees van werkskepping inisiatiewe.   

Jacques Papenfus help baie minderbevoorregte gesinne om ‘n smaaklike ete te voorsien teen ‘n 

ongelooflike bekostigbare prys. Hierdie produk besit goeie nutriënte en aanvullings wat help om ‘n 

verligting aan hongersnood te bring.  

Ernie Barrett en sy span het in 2024 begin met die Onse organisasie met die hulp van ATTSA. Goeie 

beplanning, strukture en bestuur het gelei na hope werksgeleenthede wat die span nou baie besig 

hou. Hierdie span se werk is van hoe gehalte en dit lyk pragtig. Hulle doen gereelde bou- en 

herstelwerk by die ATTSA pleeghuise, skole en vele ander projekte. Hulle is genader om die 

Boeremark se splinternuwe verhoog te bou.  

ATTSA ontferm tans vier pleeghuise – Lyt-care, Mon-care, JOI-care en Tears of Joy.  

 

 

 

Mon-care het baie pret met verskillende kuns aktiwiteite en speletjies. Sanet en George het 
altyd iets kreatief waarmee hulle die kinders besig hou.  

Daar is altyd iets opwindend wat in die Lyt-care pleeghuis gebeur. Elke pleeghuis het ‘n ander 
dinamika en Lyt-care is verseker een van liefde en sterk verbintenis. Een van die pleegkinders 
moet ‘n voetoperasie ondergaan en is deur ‘n professor genader vir ‘n ondersoek. Alhoewel 
daar altyd uitdagings is, is daar altyd ‘n geleentheid vir uitkoms. 

In die Noorde van Pretoria staan JOI-care sterk as baken van hoop en beskerming. Hanelie en 
Mishelle haar kleindogter sorg vir kinders wat uit die omtrek geen heenkome het nie. Hierdie 
kinders leer vir die eerste keer wat is liefde en omgee. Dit is elke keer ‘n seën om te sien hoe 
hierdie hulpelose kinders opstaan deur net ‘n bietjie versorging en omgee. 

Anette Dreyer bied ‘n veilige hawe vir mishandelde vrouens al vir ‘n paar jaar. Haar 
ondervinding, geduld en liefde vir hierdie vrouens is ongelooflik. Sy help om hulle op te lei en 
hulle maak daagliks pragtige en funksionele produkte wat winkel gehalte is. Hulle is sterk 
geanker in hulle geloof en is verseker net soos die ander pleeghuise, ATTSA se hartklop.  

EDEN Akademie word gelei en bestuur deur Melandri Sneygans en ondersteund deur ATTSA. In 

2024 is groot hoogtes sover bereik in terme van nuwe grond wat benut gaan word vir die ontwikkeling 

van ‘n gemeenskaplike skool onder leiding van EDEN Akademie, Sport Akademie en ATTSA.  

Die EDEN maatjies word weekliks ondersteun deur skenkings en dienste uit die ATTSA netwerk. Die 

maatjies het die geleentheid gehad om ‘n uitstappie na die Pretoria se museum te geniet. Daar is 

altyd baie opgewondenheid en pret onder die klein lyfies. EDEN en Groei Gogga’s het ‘n opedag 

gehou waar baie nuwe maatjies ontmoet is en reeds navrae gedoen het vir aansoeke vir 2025. 

Leerders van EDEN Akademie word nie net skolasties ontwikkel nie maar ook fisies. Verkeke sport 

oefeninge aangebied deur Stefan le Roux, die Sion Sport Akademie beampte,  dra by tot die 

emosionele en somatiese regulering van die leerders. 

Die Groei Gogga’s staan steeds sterk in die Danville gemeenskap. EDEN en Groei Gogga’s se 
opedag het goed verloop met baie nuwe aansoeke vir 2025. Hierdie maatjies se ontwikkeling 
word duidelik gesien, terwyl hulle steeds uit uitdagende omstandighede kom. Al die maatjies 
word ondersteun deur die ATTSA netwerk in terme van kos skenkings, oogtoetse, maatskaplike 
ondersteuning en vele meer. Die span direksielede, onderwysers en assistente vorm die sterk 
raamwerk van die stabiele Groei Gogga voertuig. 

LIG-Hawe se Bybelklubs vir die kinderbediening vlerk vlieg steeds hoog. ATTSA het in 2024 sterk 
ingetree om die herstrukturering en fasiliteit te optimaliseer vir ‘n effektiewe bydrae tot die 
kinders se geestelike en emosionele welstand en ondersteuning. Melandri Sneygans wat die 
laerskool Bybelklub fasiliteer en Henk Vorster in samewerking met Dr. Rodney Seale wat die 
hoërskool Bybelklubs fasiliteer het in 2024 reeds baie golwe getref maar hulle geloof dryf hulle 
sterk voort. ATTSA skep die geleentheid dat die kinders op kampe kan gaan wat ‘n groot impak 
op hulle uitkyk, ontwikkeling en gemoed het.   

Gawie van Niekerk bou en breuk nuwe grond met sy Timmer Tjokker organisasie wat baie bestellings 

en versoeke vir houtwerk uit die gemeenskap ontvang. Gawie mentor die jongmanne nie net met 

praktiese vaardighede nie maar speel ‘n fundamentele rol in hulle ontwikkeling en verwagtinge in die 

omgewing van ‘n werksplek.  

Jo en Willem het sover baie skole vir 2024 besoek. Willem lei baie jongmense op met sy kampe, baie 

wat deur die skoolbesoek bereik is. Moed, hoop en leierskap is beginsels wat nie altyd in die skool 

geleer word nie, en dit is waar Jo en Willem ‘n groot gaping vul. 

Dinah Bronkhorst en die Toerbroers se vriendskap het oorgevloei in ‘n wonderlike geleentheid 
vir werkskepping en avontuur in Suid Afrika en selfs in die buite land. Die Toerbroers en ATTSA 
se nuwe inisiatief – Toekomsroer kom ons Toer – is ‘n nuwe geleentheid waar studente kan 
aansoek doen om saam die Toerbroers as “joggies” te toer en ter selfde tyd opleiding ontvang. 
Hierdie sluit baie geleenthede binne Suid Afrika oop – veral in vandag se tyd. 

El-shalem se impak op die gestremde gemeenskap, veral as dit kom by hulle ontwikkeling en 

versorging, is onbeskryflik. Brenda en Suzette se hande is vol met daaglikse uitdagings maar staan 

sterk in hulle vaardigheid en geloof. 

Al is Sion Sport Akademie nog aan die beginfase van ontwikkeling, is Stefan le Roux baie besig met 

die holistiese ontwikkeling van leerders van EDEN Akademie, Groei Gogga’s en Westerlig. Sport 

aktiwiteite. Studies toon dat kinders wat by sport betrokke is, geneig is om beter kognitiewe funksie en 

akademiese prestering het as gevolg van die dissipline, fokus en tyd bestuursvaardighede wat deur 

sport opgedoen word.  

Bulletjie rugby 

 

 

 

 

 

 

  

 

 

 

 

 

 

 

Ballet 

Wprth it Foundation strek reg oor Pretoria as dit kom by fondsinsameling geleenthede en die 

ontwikkeling van jong entrepreneurs in skole. Maretha gesels gereeld by Pretoria Fm oor hierdie 

opwindende geleenthede en hou luisteraars soms op die punte van hulle stoel met die avontuur 

uitdagings wat hierdie geleenthede behels. Maretha is deel van die koördinering van sommige van 

ATTSA se projekte en hou almal se gees hoog met haar verskeidenheid kreatiewe idees.  

Afrikaanse Meisies hoër het weereens ‘n baie suksesvolle Duitse Aand gehou. Worth it 
Foundation was deur ATTSA geborg om die funksie te koördineer en bestuur. Ons het baie 
lekker geëet, vrolike Duitse gesange en waardevolle geselskappe geniet. 

Reddingsdaad kom daagliks verskeie uitdagings tee met die inwoners en gebeure. Die ATTSA 
projekte koördineerder Petrus du Plessis, ook ‘n nuwe direksielid van Reddingsdaad, bring baie 
kreatiewe oplossings tot die uitdagings saam met die perseel bestuurder.   

Dit gaan goed in die Reddingsdaad kombuis waar hope koekies gebak word asook Eljada se 
werkskepping inisiatief wat honderde borde kos voorsien word in die gemeenskap. ATTSA is 
steeds baie betrokke deur baie skenkings van kos by te dra en dan te help met die verspreiding 
na die nood in die gemeenskap – van skole tot bejaardesorg. 

 

 

 

 

 

 

 

 

 

 

 

 

 

 

Reddingsdaad het ‘n pragtige saal wat goed onderhou en benut word vir allerdaagse aktiwiteite. 

Die ATTSA Oosrand Mosaïek gebou funksioneer sterk in die behoeftige gemeenskap van Brakpan en 

die omliggende areas. Baie gesinne wat daagliks haglike omstandighede in die oë kyk vind hier 

verligting. Pieter en Chanette Kroon doen gereelde uitreik in die gemeenskap en behou goeie 

verhoudings met behoeftige gesinne. ‘n Klein skooltjie is onlangs begin waar daar tans een leerder 

onderrig vind. Uitbreiding is om die draai! 

Lekker FM het nooit ‘n vervelige oomblik met hulle bekwame span nie. Hulle het hierdie jaar uitgeblink 

by Kragdag 2024 waar hulle die kuier verhoog beman het. Lekker FM het goeie blootstelling by die 

geleentheid gekry en ‘n wye netwerk is weereens gebou. Dinah Bronkhorst hou intussen vele 

onderhoude op haar Hulp met Hart program wat Woensdae om 19:00 uitgesaai word op 98.3 FM. 

Die dames van die Genadesak Projek is altyd bedrywig om of ‘n netwerk van ondersteuning te bou of 

om uit te reik na vrouens in nood. Die Genadesak dames het netwerk gebou tydens die CMR 

geleentheid waar Willem Botha ‘n grimering-meesterklas aangebied het. Effektiewe bewusmaking van 

die nood onder vroue en kinders vir beveiliging en ondersteuning is weereens gemaak met talle 

getuies wat sulke omstandighede oorleef het. Saam is ons sterker! 

Die Boeremark staan sterk, selfs in die yskoue Saterdae oggende van Pretoria. ATTSA hou die 

bywoners warm met lekker potjiekos en hartsmusiek. Lean Jacobs, ons ATTSA verteenwoordiger, is 

welbekend vir sy warm atmosfeer en vriendelike gesig by die boeremark. Petrus, ATTSA se projekte 

koordineerder het die koue uitgedaag met sy heerlike kookvaardighede. ATTSA is lief vir ons 

afrikaner kultuur.  

Met ongeveer 30 000 voete wat 8-10 Augustus die stofpad in Diamantvallei aangedurf het, is 
ATTSA en Aquafer Foundation trots om tot die wonderlike geleentheid te kon bydra. As dit nie 
was vir ‘n wye netwerk van ondersteuners en puik projek beamptes nie, was die geleentheid nie 
so suksesvol nie. ATTSA en Aquafer het ongeveer 19 stalletjies beman en al vier verhoë 
gekoördineer. ATTSA en Aquafer se voorsitters het heerlike onderhoude met Sakeliga en 
Pretoria FM gevoer waar ons motivering gedeel is. Jo Black het ons hartsnare kom raak met sy 
pragtige Afrikaanse stem. 

EDEN Akademie, Groei Gogga’s, Sport Akademie, Maak my ‘n miljoener saam met Martha 
Bruwer se Worth it Foundation, CMR, Genadesak Boutique en vele meer was deel van die 
ATTSA netwerk stalletjies. ATTSA se snuffelhoek stalletjie wat baie van ons interne projekte 
soos byvoorbeeld Timmer Tjokkers, se handewerk was ondersteun – baie soortgelyk aan die 
Boeremark stalletjie. Eljada koekies, Tears of Joy en die bejaardes was ook projekte wat daaruit 
ondersteun is.  

Die Babatee vir ongewenste baba’s deur die Klein-bietjie Babasakke projek op 16 Augustus was ‘n 

reuse sukses. Die bewusmaking van verlate babatjies het baie wyer as die geleentheid self gestrek – 

hope babasakke met babaprodukte was voor en selfs na die geleentheid steeds aan ATTSA geskenk.  

ATTSA het die skenkings verder versprei aan nood in Pretoria Wes kleterskole, Huise van veiligheid 

vir babatjies, en selfs persoonlike navrae aan ATTSA. 

Slice of Life is perfek geleë vir gerieflike toegang tot heerlike soet en sout happies. Jane se 
versnaperings is om van huis toe te skryf! 

Jump Start het ‘n opwindende kamp wat voorlê en Dr. Rodney Seale en sy span is druk besig om goed 
voor te berei vir hierdie geleentheid. Dr. Louise Aucamp van FACT Network - met baie kennis rondom die 
fasilitering en aanmelding van maatskaplike gevalle -  het die leiers toegerus deur middel van kwaliteit 
opleiding by die einste ATTSA fasiliteit. ATTSA se netwerk skep inderdaad ‘n wyer net vir die voorkoming 
en intervensie van maatskaplike gevalle. Dit alles terwyl die kinders geestelik en sosiaal ontwikkel.  

 

 

  

 

 

 

 

 

 

 

 

 

 

 

 

 

 

 

 

 

 

  

• 10-12 Mei – 13-18 jaar 

• 20-22 September – 10-13 jaar  

• 6-9 Desember – 13-18 jaar 

 

• 22-24 Maart • 28-30 Julie 

Jo en sy broer Willem Engelbrecht is steeds besig om ‘n groot impak op jongmense te maak 
deur hulle skool besoek en meer gefokusde avontuur kampe. Willem sit binnekort ook kop in 
een mis met Dr. Louise Aucamp en Dr. Rodney Seale om standaard kamp prosedures en 
regulasies vas te stel om nog ‘n groter impak te kan maak. 

ATTSA ontferm oor ‘n netwerk van bejaarde individue reg oor Pretoria. Petrus besoek en 
ondersteun gereeld die bejaardes by organisasies soos Reddingsdaad, Die Blommefonds, 
Philidelphia ouetehuis, en vele ander bejaardesorg instansies reg oor Pretoria.  

FACT se terapie dames maak daagliks ‘n groot impak by die ATTSA kantore waar hulle terapie 
voortgaan. Die sentrale gebied maak dit moontlik dat verskeie kliënte besoek kan aflê, waar 
maatjies spraakterapie, spelterapie, sosio-emosionele assesserings ens. ontvang. Hierdie span 
gaan vir gereelde opvolgende opleiding om hulle vaardighede te ontwikkel. 

Dr. Louise Aucamp se opleiding verloop baie goed sover vir 2024. Sy en haar span is weekliks besig met 
opleiding sessies onder maatskaplike werkers en belangstellende individue. Haar ondervinding bied ‘n 
groot bydrae tot die maatskaplike veld.  

• Private practice – 19 Feb, 11 April, 13 May, and 12 July   
• Michelle art journalling – 8 April and 31 July  
• SEA latest developments – 20 Feb 
• Sarie Nell – 27 & 28 Feb, 15 & 16 March, 5&6 April, 16&17 April, 10&11 May  
• Structured trauma therapy – 11 – 14 March  
• FAST – 16 April  
• Hanlie Boshoff – 18 April  
• Bereavement counselling – 24 April  
• Nurturing attachments – 7 May, 14 May, 21 May, 28 May, and 11 June  
• Divorce counselling – 20 May 
• IA – 4-6 June  
• Trauma support model – 15 & 16 July 
• Therapeutic life story work – 1 August & 8 August 
• Report writing – 5 Aug, 12, Aug, 19 Aug and 26 Aug  
• Nurturing attachments advanced – 3 & 12 September 
• Advanced forensic – 2 Sept & 9 Sept  
• Therapeutic reunification – 8 and 9 Oct 
• Attachment in adoption – 22 and 23 October  
• Assessment of attachment – 5-7 November  

Die Groei Gogga’s en EDEN Akademie maatjies glimlag baie breed tydens hulle oogtoetse. 
META het ie maatjies weereens getoets en hulle baie gehelp.  

Die CMR het heerlik onder ATTSA se skuilte gekamp tydens 2024 se Kragdag. Baie blootstelling is 

verkry en oulike CMR bewusmaking produkte is verkoop. Die CMR word graag deur ATTSA 

ondersteun vir die noodsaaklike werk wat hulle tot die samelewing bydra.  

Let’s work it out! het saam Albert van Wyk se Maak my ‘n Miljoener span ‘n groot impak gemaak 
op Suid Afrika se jongmense. Hulle kreatiwiteit en entrepreneurskap dien as ‘n waardevolle 
sleutel tot die jongmense van vandag. Kinders reg oor die land baat hiervan. 

 

 

  

 

 

 

 

 

 

 

 

Este Marais en haar span is druk besig met die finale toetse en aanpassings tot die Guide Me 
applikasie. Die applikasie wat dien as middelman tussen kleint en profesionele beampte gaan 
groot behoefte in Suid Afrika brug na ‘n volhoubare oplossing.  

Suid Afrika is werklik die land van melk en heuning – heuning uit die ATTSA netwerk. Hierdie projek 

skep voortdurend nuwe werksgeleenthede deur honderde bye kaste wat versprei word. Opleiding 

verloop goed voort selfs in die koue winter maande.  

Eljada – help diie bakers projek is suksesvol in sy taak om vrouens te ondersteun in hulle passie en 

poging tot oorlewing. Hierdie projek verloop goed, met baie koekies wat steeds versprei en geniet 

word.  

Rental Buddies presteer met ‘n suksesvolle maatskappy wat eers as ‘n nie-winsgewende 
organisasie begin het. Hierdie instansie getuig van die oneindige moontlikhede wat moontlik 
raak sodra iemand besluit om hard te werk oor ‘n lang tyd – ten spyte van teleurstelling en ‘n 
interessante verlede. Aanhouers wen! 

 

 

 

 

 

 

 

 

 

 

Talle gesinne word deur ATTSA ondersteun deur Hope giving meals se bekostigbare kitskos. ‘n 

Gesin van agt se honger word bevredig met hierdie oplossing.  

Die Onse pak tans groot take aan met hulle hardwerkende span. Baie geleenthede gaan oop as 

iemand besluit om hard te werk – en dit is presies wat hier gebeur het. Ernie en sy span doen ‘n hoe 

kwaliteit werk.  

ATTSA ontferm tans vier pleeghuise – Lyt-care, Mon-care, JOI-care en Tears of Joy.  

 

 

George en Sanet Norris kweek ‘n liefdevolle en nodige tuiste vir hulle kinders. ATTSA is lief 
daarvoor om elke pleeghuis te ondersteun. Die kinders ontwikkel baie mooi onder die 
pleegouers en is selfs baie betrokke by ATTSA geleenthede waar hulle ‘n baie we blootstelling 
van die samelewing ontvang.  

Willie en Joane’ Cronje ontvang op ‘n gereelde basis skenkings wat nie net hulle onderhou nie 
maar selfs ander projekte wat van die bederfbare skenkings kan gebruik. ‘n Netwerk van 
ondersteuning is nodig om in vandag se tyd ‘n oorlewing te maak. Hierdie pleegkinders ontvang 
ondersteuning in ATTSA se netwerk, veral deur terapie en stimulering by FACT se bekwame 
dames wat ook baie lief raak vir die kinders. Die Lyt-care kinders woon baie buitemuurse 
aktiwiteite by wat baie goed is vir hulle emosionele regulering, sosiale en vriendskaplike 
spanbou en vele meer. 

Hannelie en Michelle King ontferm al jare oor weggooi maatjies. Hulle harte is van goud en is 
bewys deur hulle selflose opoffering om na die kinders om te sien. Hulle is altyd bereid om ‘n 
kindjie in te neem – maak nie saak wie dit is nie. ATTSA is trots om hierdie pleeghuis te 
ondersteun.  

Pragtige handgemaakte produkte word deur beveiligde vrouens gemaak met die bestuur en 
leiding van Anette Dreyer by Tears of Joy Huis van veiligheid. Haar toewyding om hierdie vrouens 
te ontwikkel ten spyte van hul verlede en selfs terugvalle is verstommend. Hierdie vrouens se 
handewerk is toekennings van hoop en uitkoms. 

Melandri Sneygans en die Groei Gogga span stap al ‘n lang pad met hierdie maatjies van EDEN 
akademie en die impak daarvan word gesien. Alhoewel hierdie maatjies uit onderontwikkelde 
gesinne kom, word hulle potensiaal sagkens bewaar deur ‘n sterk ondersteunende netwerk by 
EDEN Akademie en ATTSA. 

Melandri Sneygans en haar span is baie opgewonde nadat hulle die registrasie dokumente van die 

staat ontvang het, waar hulle as bestuur en onderhoudsbeamptes van die sportgronde in die hartjie 

van Danville aanstel is. Fases en planne vir ontwikkeling is reeds goedgekeur. Wat ‘n opwindende 

vooruitsig! 

Die Groei Gogga ontwikkelings voertuig het hierdie jaar verskeie bestemmingspunte bereik – 
baie van hulle was saam EDEN Akademie. Die EDEN sport grond ontwikkeling wat die Groei 
Goggas in sluit is deel van die opwinding. Baie van Groei Gogga maatjies is reeds opgeskryf vir 
graad 1 vir 2025. Juffrou Melandri se swangerskap word gevier saam die Groei Gogga’s. 

LIG-Hawe maak ‘n groot impak deur hulle geestelike opvoeding en ondersteuning vir die 
maatjies in Pretoria Wes. Dr. Rodney Seal is baie betrokke by die Bybelklubs en natuurlik die 
kampe waar ‘n groot impak op die kinders gemaak word. Henk Vorster besoek daagliks die 
families van LIG-Hawe en so word ‘n holistiese versorging toegepas. In ‘n gebied met soveel 
nood word daar wel baie hulp deur verskillende instansies verleen. Dit is hoekom dit so 
belangrik is dat die instansies wat wel hulp verleen goed bestuur en verantwoordbaar is om 
seker te maak alle hulp is effektief en maak werklik ‘n verskil. 

 

 

 

 

 

 

 

 

 

 

  

 

 

 

 

 

 

 

 

 

 

 



 

ATTSA Kopiereg ‘24 
 

 

 

 

 

 

Die Timmer manne werk hard as gevolg van passie en dryfkrag. Hulle produkte groei in die mate van 

innovasie en kreatiwiteit. Hulle het uitgeblink by ATTSA se Snuffelhoek stalletjie by Kragdag 2024 en 

die manne is trots op hulle handewerk. Wat ‘n voorreg om op so jong ouderdom vaardig te wees. 

Jo Black blink nie net op Suid Afrika se mees bekende sangers nie – hy is ook ‘n man met baie groot 

impak op sy volgers. Hy het hierdie jaar die verhoog gevat by Kragdag en ‘n hart rakende boodskap 

tydens die Kopskuif ateltjee onderhoud saam Pretoria Fm deurgebring. Jo maak voortdurend ‘n impak 

by skole waar hy sy stories van hoop versprei.  

Andries en Wiaan – die Toerbroers het nooit ‘n vervelige oomblik nie. Hulle toer opleiding groep 
het volstoom afgeskop en hulle het al baie plekke besoek. ATTSA se webtuiste loop oor van 
aansoeke vir die Toer opleiding wat deur Sya Potgieter gefasiliteer word. Die eerste student 
“joggies” het reeds werksgeleenthede gekry en het reeds nuwe studente wat onder hulle 
opgelei gaan word. Hierdie geleentheid is wonderlik vir jong kinders wat nog nie hulle 
beroepskeuse vasgestel het nie. Die psigiese, emosionele en besluitneming ontwikkeling wat 
hier ontiwkkel word is prysloos! 

El-Shalem bereik daagliks nuwe wenpale met hulle sterk ondersteuningsnetwerke en uithouvermoë. 

Gebrokenheid ken geen einde aan liefde nie. ATTSA sal altyd hierdie inisiatief ondersteun met die 

wete dat alhoewel hierdie mensies se ontwikkeling soms beperk is – daar altyd hoop is!  

Sion Sport Akademie vier die verkryging van Sport gronde in die hartjie van Pretoria Wes. Die 

ontwikkeling is sterk in die pyplyn. Noukeurige beplanning en versorging gaan dien as ‘n 

baanbrekende vestiging nie net vir Sion Sport akademie nie – maar vir die hele gemeenskap. 

Intussen neem baie maatjies uit die ATTSA netwerk aan Tukkies se sportafrigting deel – dit sluit 

EDEN Akademie, LIG-Hawe ens. in. 

Maretha samel steeds baie geld in met haar kreatiewe geleenthede saam welbekende rolspelers in 

Suid Afrika, met ‘n groot platform. Sy bevoordeel die gemeenskap nie net deur pret geleenthede te 

organiseer nie, maar ook om hulle ‘n geleentheid te gee om by te dra tot ‘n goeie doel.  

Petrus du Plessis se ondersteuning by Reddingsdaad sluit groot potensiaal vir die ontwikkeling 
van die instansie oop. ATTSA is baie betrokke by die lief en leed van hierdie hawe en sien uit hoe 
die fasiliteit gaan ontwikkel.  

Die kombuis word steeds goed benut vir werkskepping. Die kokke is baie trots op die heerlike 
kos wat hulle maak en versprei na die nood. Die lekkerste maaltye word van die beskikbare kos 
gemaak. Dit is sowaar ‘n teken dat die kokke talent het. 

Die Mosaiek Oosrand kantoor is sterk aan die gang onder die gemeenskap. ATTSA is baie betrokke 

by die bestuur en dryf van die ontwikkeling van die Oosrand gemeenskap. Met baie goeie beplanning, 

wysheid en strategie vind die mees effektiewe ontwikkeling plaas. ATTSA sien werklik elke krisis as ‘n 

kursus. 

Lean Jacobs, die kultuurbeampte van ATTSA, ontvang weekliks waardevolle insigte, praktiese wenke 

en ervarings van ons kundige projekbeamptes, wat oor jare se ondervinding in verskeie aspekte van 

kultuur en gemeenskapsontwikkeling beskik. Van toerisme tot bejaardesorg deel uiteenlopende 

gassprekers, soos die Toerbroers en Ilse Haasbroek van Residentia, hul waardevolle kennis en 

perspektiewe – elkeen vanuit sy of haar unieke bedryf. 

Jane du Plessis breek voortdurend nuwe grond met haar innoverende benadering en dinamiese 

interaksies met vroue wat óf slagoffers van mishandeling is óf ‘n passie het om die vrouegemeenskap 

te herstel. 

Op 26 Oktober is een van die projek se inisiatiewe, ‘n kunsoggend, suksesvol aangebied. Hierdie 

geleentheid het vroue die kans gegee om hulself op ‘n kreatiewe manier uit te druk en persoonlike 

ontdekking te bevorder deur middel van kuns. Dit was nie net ‘n verrijkende ervaring nie, maar ook ‘n 

terapeutiese en produktiewe oefening. 

Die Boereverhoog en -gehoor is elke Saterdagoggend vol lewenslus en energie. Lean Jacobs het die 

jaarlikse eindjaarspanning verlig met dinamiese vertonings van vrolike musiek en viering van die 

boerekultuur. 

Die splinternuwe ATTSA Boereverhoog is op 24 September met groot entoesiasme en verligting 
bekendgestel. Die ATTSA-direksie moes verskeie uitdagende besluite neem en struikelblokke 
oorkom om hierdie merkwaardige mylpaal te bereik. Projekbeamptes van ATTSA het die 
spesiale geleentheid saam gevier. 

Verder was die Boeremark se Kersfeesgeleentheid 'n groot sukses. ATTSA het ruim skenkings in 
die vorm van sakke ontvang, wat minderbevoorregte gesinne in staat gestel het om 'n meer 
geseënde en vreugdevolle feesseisoen te beleef. 

ATTSA se Klein-Bietjie Baba Projek-geleentheid op 16 Augustus het voldoende skenkings ingesamel 

om deurlopend noodsaaklike items aan gesinne in nood te versprei. Doeltreffende skenkingbestuur 

speel 'n sleutelrol in die langtermyn ondersteuning van meer gesinne – in hierdie geval, spesifiek ons 

jongste en mees weerlose lede van die gemeenskap. 

Slice of Life het ons nog nooit teleurgestel met hul voortreflike versnaperinge nie. Die varsheid 
en uitmuntende gehalte van hul produkte is ongeëwenaar en oortreff dié van winkelgekoopte 
lekkernye by vere.  

Die Jumpstart-span het hul jaar op 'n positiewe noot afgesluit van 6-8 Desember, met 'n reeks 
betekenisvolle en genotvolle aktiwiteite. Hierdie ervarings het 'n diepgaande invloed gehad op 
kinders uit uitdagende omstandighede, wat hulle op emosioneel, geestelik en kognitief vlak 
geraak het – 'n impak wat 'n lewenslange verskil sal maak. Kinders reg oor Pretoria het die 
geleentheid bygewoon. 

Jo en Willem het 2024 op ‘n hoogtepunt afgesluit met opwindende avonture en betekenisvolle 
verhoudings. Hulle het verskeie skole besoek en ‘n positiewe impak op die lewens van talle 
seuns gehad deur hulle toegang te bied tot waardevolle mentorskap en die skoonheid van die 
buitelig te ervaar. 

ATTSA staan sterk op vir die welstand van bejaardes in ons gemeenskap. Daagliks ontvang ons 
hartroerende verhale van verwaarloosde en mishandelde bejaardes. Deur ATTSA se uitgebreide 
netwerk speel voedselverspreiding en maatskaplike sorg 'n kritieke rol in die beskerming en 
ondersteuning van ons bejaarde gemeenskapslede. 

Kara Pieters maak ‘n groot impak op die gemeenskap met haar nuwe maatskappy gerig op die 
versorging en beveiliging van bejaardes. Kara en haar span vat elke uitdaging met baie 
kundigheid en passie aan. 

Die FACT Network span bied voortdurende en onvervangbare ondersteuning aan die ATTSA 
netwerk. Dr. Louise Aucamp en haar span benader maatskaplike uitdagings heeltemal anders 
en beleef groot sukses ten midde van verskillende dinamika in Suid Afrika. Ons het 2024 
afgesluit saam die FACT span by ‘n heerlike eindjaarfunksie. 

Die FACT Network het sy splinternuwe satellietkantoor in die Oosrand bekendgestel – 'n 
gemeenskap met beduidende maatskaplike uitdagings. Die ATTSA Oosrand-kantoor spreek sy 
opregte waardering uit vir die maatskaplike ondersteuning, aangesien 
gemeenskapsontwikkeling dikwels verskeie sosiale hindernisse moet oorkom. Bernie en Steve, 
ons maatskaplike werkster en berader, is druk besig om die kantore voor te berei.  

Beduidende planne is vir 2025 beplan vir die amptelike bekendstelling van FACT se nuwe organisasie, die 
Child Advocacy Center. ATTSA en FACT werk hard om die regte samestelling van die maatskappy te 
verseker, sodat statutêre en organisatoriese mylpale suksesvol behaal kan word. Verskeie professionele 
kundiges is genader om die bestuur en uitvoering van hierdie projek te lei. 

Marize Nel, die nuwe uitvoerende hoof van die CMR is breuk daagliks nuwe grond ten spyte van 

statutêre uitdagings. Haar vermoë om ‘n positiewe en ongetwyfelde uitkyk te behou word deur ATTSA 

bewonder.  

Ons ‘Let’s Work It Out’ groepwerk reeks het hierdie week suksesvol afgesluit. HUB van 
Allegiance Consulting, 'n finansiële konsultasie- en tegnologie maatskappy, het die kinders 
toegespreek. Daarna het Anli, ons maatskaplike werker, vir elke kind 'n sertifikaat oorhandig en 
saam lekkernye gedeel om hul graduering van die groepwerk reeks te vier. Elke kind het ook 'n 
oulike werkboek as geskenk ontvang. 

Die Guide Me span wat deur Este Marais gefasiliteer het in 2024 baie nuwe grond gebreuk in 
terme van die paralitiese beradingsveld. Hierdie toepassing word uitgesonder deur die 
christelike beginsels, profesionele insig en toegangklinheid wat dit behels. Talle skole, 
pleeghuise, sentrums en ander instansies kan baat deur die toepassing.  

Alex van Rooyen en sy span is reg oor Pretoria besig om bye kaste op te rig. Hierdie inisiatief skep 

verskeie werksgeleenthede deur die verskaffing van opleiding en kundige advies.  

Eljada – die "Help Die Bakers"-projek is 'n bemagtigende sukses, wat vroue ondersteun in hul passie 

en die strewe na oorlewing. Hierdie projek floreer, met elke koekie wat nie net geniet word nie, maar 

ook hoop en geleenthede bring aan diegene wat dit bak. 

Jacques Papenfus het die afgelope paar jaar die suksesvolle inisiatief van die herstel en 
hergebruik van beddens bestuur, wat op ‘n huur-om-te-koop basis afbetaal word. Met die 
naderende einde van 2024, was dit net die begin van vele geleenthede vir Rental Buddies. 

Nood het vir talle behoeftige gesinne die geleentheid gebied om 'n redelike normale feestyd te ervaar, 

met die geskenk van 'n kospakkie wat genoeg kos vir agt mense voorsien. Terwyl die meerderheid 

mense se maagde oor die feesseisoen oorvloedig gevul is, is daar baie wat hierdie ervaring nie ken 

nie. 'n Groot hoeveelheid kos is uitgedeel, en dit het baie harte verlig. 

Die Onse-span, onder leiding van Ernie Barrett, het in 2024 beduidende mylpale behaal, insluitend 
verskeie ATTSA-projekte. Hierdie projekte sluit in bou- en herstelwerk by skole, die Boereverhoog by die 
Pretoria Boeremark, herstelwerk by pleeghuise en nog vele ander. Die span se werk is van hoogstaande 
gehalte en voldoen aan alle tegniese en estetiese vereistes. 

Die Besemprojek was baie suksesvol in 2024. Die nuwe inisiatief het baie werk geskep en die 
besems was selfs uitgestal by die ATTSA stalletjie tydens Kragdag. Baie goeie terugvoer is 
ontvang van hierdie ekonomiese en funksionele besems.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

ATTSA Kopiereg ‘24 
 

 

 

 

 

 

Die ATTSA groente projek het laat 2024 afgeskop en het reeds ‘n baie suksesvolle opbrengs 
gehad wat gedien het as ‘n groot verligting vir die behoeftige ATTSA netwerk. Die gesonde 
groentes en vrugte het baie magies volgemaak. Ons is dankbaar.  

Die ATTSA pleeghuisnetwerk is 'n integrale deel van die waardevolle inspirasie wat deur ons are 

vloei. Ons is diep toegewyd aan die welstand van ons pleeghuise. George en Sanet Norris, Joani en 

Willie Cronje, Haneli en Mishelle King, sowel as Anette en Koos Dreyer, is die toegewyde pleegouers 

wat die liefde, geduld en passie in die pleeghuise onderhou. Hul voortdurende positiewe benadering 

en uithouvermoë is presies wat hierdie kinders benodig. 

Die klaskamers van EDEN Akademie Leersentrum is gevul met gelukkige en leergierige kinders. 
Daar is reeds 'n groot aantal aansoeke vir 2025 ontvang, alhoewel slegs 'n beperkte aantal 
leerlinge aanvaar kan word. Ten spyte van uitdagings staan Melandri en haar span steeds sterk. 
Die Graad 1-gradeplegtigheid en meriete-oggend was 'n besondere sukses! 

Ons Graad R- en RR-leerders ontvang uitstekende opvoeding en sorg van ons bekwame span. 
Hulle word nie net akademies onderrig nie, maar kry ook toegang tot maatskaplike dienste en 
sportgeleenthede binne die ATTSA-netwerk. 

LIG-Hawe se hart klop steeds sterk in Pretoria Wes soos die einde van 2024 in sig kom. Henk 
Vorster het in 2024 baie gesinne in die Pretoria Wes omgewing besoek – veral in die skole, 
bejaarde en Bybelklub. Henk en sy span in samewerking met EDEN Akademie en Groei Gogga’s 
het vir meer as 50 gesinne binne die netwerk voorsienning gemaak van kospakkies. Hierdie 
uitreik sal altyd mens se hart raak. 

Gawie van Niekerk se deurlopende mentorskap van die jong mans in Pretoria-Wes speel 'n 

deurslaggewende rol in die langtermyn-impak en transformasie van die gemeenskap. Die gebrek aan 

vaderfigure in Suid-Afrika is ontstellend, en hierdie projek se inisiatief lewer 'n beduidende en 

waardevolle bydrae tot die aanpak van hierdie uitdaging. 

Die fondsinsamelingsinisiatiewe en skoolbetrokkenheid van Be That Guy/Be That Girl getuig van Jo 

en Willem Engelbrecht se diepgewortelde passie vir die jeug. Die implementering van hul toepassing 

is reeds ’n groot sukses in talle skole, met verskeie leerders wat as ‘champions’ geïdentifiseer is. Met 

die ondersteuning van ATTSA word elke leerder se ontwikkeling in uiteenlopende omgewings 

doelgerig bevorder. 

Die Toerbroers reis die wêreld saam met honderde Suid-Afrikaners en het teen die einde van 
2024 alle verwagtinge in die toerismebedryf oortref. Hul invloed op die sektor is onmiskenbaar, 
en met groot planne vir 2025 bly hul impak steeds groei. Die span het talle jongmense die 
geleentheid gebied om waardevolle ondervinding op te doen en terselfdertyd 'n betekenisvolle 
bydrae tot die land se ekonomie te lewer. 

ATTSA beskik oor 'n uitgebreide netwerk waar die behoefte aan opleiding en bemagtiging 
besonder groot is. Die aanvraag na bestuurslisensies onder jongmense is kommerwekkend, 
aangesien 'n bestuurslisensie individue nie net toegang tot werksgeleenthede bied nie, maar 
hulle ook in staat stel om volwaardig aan die samelewing deel te neem. ATTSA, in samewerking 
met sy netwerk van pleeghuise, kinderhuise, skole en opleidingsentrums, trek beduidende 
voordeel uit die samewerking met L&M Bestuurskool. 

Stefan le Roux is aktief besig met die ontwikkeling van hierdie projek, wat onverwags gegroei het 
tot ’n volwaardige gemeenskap inisiatief en hoop bring aan talle kinders en hul ouers. Die 
munisipale grond in Pretoria-Wes word deur die Sion Sport Akademie gebruik vir verskeie 
sportaktiwiteite wat tans vir ons EDEN- en Groei Gogga-maatjies, sowel as die breër 
gemeenskap, saamgestel word. Die gemeenskap het met samehorigheid ingespring om die 
terrein skoon te maak en voor te berei vir verskeie doeleindes. Groot planne lê voor vir 2025 in 
samewerking met ATTSA, wat ons met opwinding vooruit laat kyk. 

Reddingsdaad het in 2024 beduidende vooruitgang in alle aspekte getoon. Deur die 
implementering van basiese stelsels en doelgerigte operasionele terugvoer is verskeie 
uitdagings doeltreffend aangespreek namate die einde van die jaar nader kom. Petrus du 
Plessis, die ATTSA-projekbestuurder, het in noue samewerking met die bestuur van 
Reddingsdaad ‘n beduidende bydrae gelewer en ‘n positiewe impak gemaak. 

Verblyf 

 

 

 

 

 

 

 

 

 

 

 

 

 

 

Stoor - Besemprojek 

Kombuis 

 

 

 

 

 

 

 

 

 

 

 

 

 

 

Naadlwerk sentrum. 

Die ATTSA Oosrand span is daagliks bedrywig met die verspreiding van nie net voedsel en 

hulpbronne nie maar grootliks hoop. Pieter en Chanette Kroon se unieke bydrae tot die gemeenskap 

maak wel ‘n groot impak. Hulle het baie gesinne die verligting van voedsel en sekere nood items 

gebied – veral oor die feesseisoen. 

ATTSA se Gesondheid met hart inisiatief  is daartoe verbind om werknemers se welstand te 
bevorder deur omvattende gesondheids- en welstandsdienste te lewer aan al ons projekte. Ons 
fokus op voorkomende sorg, gesondheid en veiligheid om ‘n gesonde en produktiewe 
werksomgewing en gemeenskap te verseker. Dienste sluit in gesondheidsrisiko-evaluasies, 
welstandsprogramme, ambulansdienste, noodmediese ondersteuning, 
geestesgesondheidshulp, asook infeksiebeheer en siektevoorkoming. Deur hierdie inisiatiewe 
dra ons by tot ‘n veilige en ondersteunende werksplek vir alle werknemers. Die projek sal 2025 
afskop onder leiding van ons gesondheidsbeampte – Monique du Plessis. 

Die ATTSA personeel en projekbeamptes het 2024 met ‘n groot gejuig afgesluit ter viering van ‘n 
baie uitdagende dog suksesvolle jaar. Ons hart loop oor van dankbaarheid en samesein.  

Ons Hartklop jaar 

Die Hart is n indrukwekkende orgaan! Dit het 4 kamers en pomp ritmies die bloed van ons kop 
tot ons tone – een hartklop per minuut. Feit – die hart kan ongeveer 8 ure buite liggaam 

nogsteeds funksioneer.  Ongelooflik! 

Wat die hart vir my so besonders maak is – die feit dat alles wat ons as mens beleef, voel en 
doen, spreek ons reguit vanuit ons hart – woorde soos hartstog, hartedief, hartseer, hartsgebed, 
hartswater, hart se punt (my klein kinders hoor dit gereeld) en natuurlik my gunsteling hartstaal 

en musiek (om net n paar te noem, speek daarvan.  

Wanneer jy die hart van n organisasies wil sien en beleef, moet jy gaan kyk na n lewens 
gebeurtenis wat jou as mens diep tref en raak. Wanneer dit gebeur – en die mense wat saam 

met jou werk op alle vlakke soos een mens saam staan, om jou en jou gesin te ondersteun, te 
bid te bedien en te help – sonder ophou – dan besef die hart van die organisasie word saam 
gestel deur mense wie se hart klop vir mense met seer of met uitdagings, dit klop suiwer vir 

ander! 

Die ATTSA Ondersteuningsdienste word saam gestel deur n span hartklop mense wat elke dag 
op staan, nooit moed op gee of hasepad kies nie – nee hulle vat die pad aan al is dit soms n 
grond pad, n moeilike optraande pad of onsekerpad.  Hulle doen dit elke dag keer op keer 

sonder ophou – want hulle help het hart. 

Ons is anders as ander ons weet waar ons krag vandaan kom, waar ons sterk punte en swak 
punte le, ons is eerlik en reguit wanneer ons nie kan help nie – of wanneer ons kan sien dat ons 

hart saak nie met dieselfde passie of uitkoms gehoor, geluister of aanvaar word nie. 

Hierdie jaar was n goeie jaar vol van Groei, Ontwikkeling en Oprigting, en sal ons nooit dit oor 
ons harte kan kry om nie aan ons Hemelse Vader alle Eer en Lof toe te gee nie.  HY is ons anker 

die punt waarom alles draai.   

Dankie vir die jaar se harde werk, toewyding en deursettingsvermoe.  

 

Ons wens vir julle is, mag jy altyd vrede in jou hart vind, mag jy altyd iemand in jou lewe vind wat 
jou hartstaal verstaan, jou hart hoor en jou hart met liefde vul. Hou julle harte styfvas, – want jou 

hart is mooi. 

 

Dankie. 

Dinah Bronkhorst 

Hoof Uitvoerende Beampte 

ATTSA Ondersteuningsdienste 

Wanneer ek terugkyk oor die geweldige hoeveelheid werk van Aquafer deur ATTSA in 2024, is ek 
so trots en dankbaar. Ons doelwit van opheffende hulp, met die einddoel van volhoubaarheid 

was weereens duidelik en is keer op keer bereik. 

In 2024 het verskeie projekte weer onafhanklikheid en volhoubaarheid bereik. Deur onafhanklik 
te raak maak ons volgroeide projekte plek vir nuwe aksies wat ‘n verskil in ons behoeftige 
gemeenskappe kan maak. Ons personeel, venote en vrywilligers het weereens bewys dat 

samewerking binne gemeenskappe resultate kan lewer wat mens met groot dankbaarheid 
verstom laat staan oor God se genade en seën. 

Hoogtepunte uit die 81 projekte wat bedryf word sluit in: 

· Meer as 2500 kinders is op vakansiekampe gestuur wat normaalweg nooit hierdie geleentheid 
sou kon kry nie. 

· ATTSA/Aquafer het opleiding verskaf aan meer as 900 maatskaplikke werkers wat verseker het 
dat die werkers hulle jaarlikse regsitrasie in stand kon hou sonder koste vir hulle. 

· Agt werkskeppingsprojekte word ondersteun en hierdeur het reeds meer as 400 mense 
permanente werksgeleenthede. 

· Opleiding en opvoedingsprojekte het in 2024 meer as 20 000 kinders ondersteun of opgelei. 

· Meer as 750 000 etes word verskaf in ons voedingsskemas of ander ondersteuningsprojekte. 

Dankie aan die besonderse mense wat help en betrokke is in die verskeie projekte. Ons sien 
julle roepings gedrewe aksies, ons sien elke dag hoe julle die Hande en Voete van Ons Vader in 

hierdie wêreld is. 

Baie dankie aan Dirk en Lize van der Walt vir die befondsing van Aquafer. Julle persoonlikke 
betrokkenheid in ons projekte spreek boekdele oor julle menswees en julle persoonlikke 

ondersteuning en bydrae het vir ons onmisbaar geword. 

Dankie aan ons Hemelse Vader wat so mildelik voorsien. 

Soli Deo Gloria 

Anton Smith 

Hoof Uitvoerende Beampte 

Aquafer Stigting NPC 

 

 

 

 

 


